
Tayanch so’zlar: maktabgacha yosh, ijodiy qobiliyat, kreativlik, o’z-

o’zini anglash, o’z-o’zini faollashtirish, ijodiy tafakkur, hayratlanish, 

noodatiy vaziyatlarga yechim topish qobiliyati. 

activation, creative thinking, surprise, the ability to find solutions to 

unusual situations. 

 

РЕЗЮМЕ: 

Mazkur maqolada maktabgacha yoshdagi bolalar ijodiy qobiliyatlarini 

rivojlantirishdagi pedagogik muammolar borasida ayrim jihatlar 

yoritilgan. Shuningdek, bоlalar ijodiy qobiliyatini rivojlantirishga doir 

qarashlar sharhlangan. Mаktаbgаchа yоshdаgi bоlа ijodiy rivojlanishi 

uning intellektual va hissiy rivojlanishining asosiy usullaridan biri sifatida 

ko’rsatilib, ijodiy fikrlashni rivojlantirIish bo’yicha xulosa va takliflar 

keltirilgan. 

РЕЗЮМЕ: 

В данной статье освещаются содержание и структуры развития 

творческих способностей дошкольников. Также раскрыты принципы 

развития творческих способностей детей и ос- новные показатели 

процесса их развития. Творческое развитие дошкольника 

представлено как один из основных способов его интеллектуального 

и эмоционального развития, приво- дятся выводы и предложения по 

развитию творческого мышления. 

 

SUMMARY: 

This article highlights the content and structures of the development of 

creative abilities of preschoolers. The principles of developing children's 

creative abilities and the main indicators of their development process 

are also revealed. The creative development of a preschooler is presented 

as one of the main ways of his intellectual and emotional development, 

conclusions and suggestions for the development of creative thinking are 

given. 

 

Kirish. Bugungi kunda jamiyatda sodir boʻlayotgan islohotlar, ta'lim- 

tarbiya sohasidagi yangilanishlar, bolalarning intellektual va ijodiy salohiyatini 

rivojlantirishga katta e'tibor qaratishni talab etmoqda. O‘zbekiston 

Respublikasining 2019 yil 16 dekabrdagi O‘RQ-595-sonli “Maktabgacha ta'lim 

va tarbiya to‘g‘risida” Qonuni, O‘zbekiston Respublikasi Prezidentining 2022 

yil 28 yanvardagi PF-60-son “2022-2026-yillarga mo‘ljallangan Yangi 

O‘zbekistonning taraqqiyot strategiyasi to‘g‘risida”gi farmoni, O‘zbekiston 

Respublikasi Vazirlar Mahkamasining 2019 yil 13-maydagi 391-son 

“Maktabgacha ta’lim tashkilotlari faoliyatini yanada takomillashtirish chora- 

tadbirlari to‘g‘risida”gi, 2020-yil 22-dekabrdagi 802-sοn “Maktabgacha taʼlim 

va tarbiyaning davlat standartini tasdiqlash to‘gʻrisida”gi qarοrlari hamda 

kelgusi 7 yilda O’zbekistonning asosiy rivojlanish yo’nalishlarini belgilab 

beruvchi muhim hujjat “O’zbekiston 2030 strategiyasi” ga muvofiq har bir 

bolaning iste’dodi nishonalarini, ishtiyoqlari va qobiliyatlarini rivojlantirish 

uchun shart-sharoitlar tengligi, maktabgacha bo‘lgan yoshdagi bolalarga ta’lim, 

tarbiya berish va ularni sog‘lomlashtirishda oila hamda maktabgacha ta’lim 

tashkiloti tarbiyaviy ta’sirining birligi, maktabgacha yoshdagi bolalarga ta’lim 

va tarbiya berish uyg‘unligi, bolaning shaxsini rivojlantirishga yo‘naltirilgan 

shaxsiy yondashuv lozimligi belgilab berildi. 

Bugungi kun pedagogi oldida, tarbiyalanuvchiga tayyor ma’lumotlarni 

uzatish emas, balki motivatsion, tashabbuskor, ijodiy izlanuvchan hamda 

muvaffaqiyatga yo’naltirilgan shaxslarni tarbiyalash masalasi dolzarbdir. 

Tarbiyalanuvchiga ma’lumotlarni uzatish jarayonida uni tushunish va qo’llash 

usullari bilan tanishtirish lozim, buning natijasida u o’z-o’zini rivojlantirish 

uchun zarur bo’lgan bilimlarni egallaydi. 

Xuddi shu ma’noda, maktabgacha ta'lim muassasalarida tarbiyalanayotgan 

bolalarda ijodiy qobiliyatlarni shakllantirish va rivojlantirish masalasi eng 

dolzarb mavzulardan biri hisoblanadi. 

Mavzuga oid adabiyotlar sharhi. Ijodiy qobiliyat nima? Ijodiy qobiliyat 

- bu shaxsning yangi gʻoyalar yaratish, muammolarni original va samarali 

yechish, bor narsalarga noananaviy yondashish qobiliyatidir. Bolalarda bu 

qobiliyatlar tabiiy ravishda mavjud bo’ladi, ammo ularni faol rivojlantirish va 

yo’naltirish orqali yuksak natijalarga erishish mumkin. 

Sharqning buyuk mutafakkirlarining аsоsiy g‘оyаsi hаmdа tаdqiqоt 

yо‘nаlishlаridаn biri bоlаlаrni jismоniy ruhiy vа аqliy kаmоlоti bilаn bоg‘liq 

mаsаlаlаr bо‘lgаn. Jumlаdаn, shаrq mutаfаkkirlаridаn Al Horazmiy , Al 

Beruniy, Аbu аli Ibn Sinо, Аbu nаsr Fаrоbiy, Аlisher Nаvоiy, Аmir Temur vа 

bоshqqа mutаfаkkirlаrining pedagogik qarashlarida ta'lim berish usullari va 

bоlа shаxsini shаkllаntirish, uning intellektuаl, ruhiy-jismоniy rivоjlаnishini 

bаhоlаsh bilаn bоg‘liq mаsаlаlаr borasida asosli fikrlar ilgari surilgan. 

Abu Rayhon Beruniy ta’lim-tarbiya birligiga barkamol, aqlli va ma’naviyatli 

insonni tarbiyalash vositasi sifatida qaraydi, o‘z asarlarida mutafakkir 

insonning ma’naviy boyligini sharaflaydi, uni madaniyatli va ma’rifatli, aqlli 

va idrokli qilib tarbiyalashga chaqiradi; xotira, aql, ilhom, qobiliyatlari, tajriba 

va ko‘nikmalarga katta ahamiyat beradi. 

Abu Nasr Farobiy esa “Insonlar turli ilm, hunar faoliyatiga moyilliklari va 

qobiliyatliliklari bilan tabiatan bir-biridan farq qiladi. Teng tabiiy xislatlarga 

ega bo’lgan odamlar esa, o’z tarbiyasi (malakalari) bilan farq qiladi deb, 

xisoblaydi. 

Respublikamizda mаktаbgаchа yоshdаgi bоlаlar ijodiy qobiliyatlarini 

rivojlantirish muammosi tadqiqotchilar K.Mirzayev, J.Turdiyeva, 

N.Ismaylova, T.Xurvaliyeva, D.Abduraximova; R.Nosirova, O.Maxmudova, 

N.Muslimovlarning tadqiqotlarida batafsil yoritilgan. 

Jumladan, maktabgacha yoshdagi bolalar ijodiy qobiliyatlarini rivojlantirish 

muammosining ijtimoiy-pedagogik zaruratu haqida so’z borar ekan, tadqiqotchi 

J.Turdiyeva bu borada shaxsga yo’naltirilgan innovatsion yondashuv asosida 

muammoni tadqiq qiladi. 

Tadqiqotchining fikricha, har bir tarbiyalanuvchida o’zining intellektual, 

kommunikativ, badiiy va jismoniy qobiliyatlarini namoyon qilish ehtiyoji bor. 

Uning tabiiy va ijtimoiy qobiliyatlarini namoyon etish va rivojlantirish istagini 

rag’batlantirish va qo’llab-quvvatlash juda muhimdir, deb xisoblaydi. 

Tadqiqotchi T.L.Xurvaliyeva maktabgacha (5-7) yoshdagi bolalarni atrof 

olam bilan tanishtirish ularda qiziquvchanlikni oshiradi va atrof olam bilan 

tanishish natijasida ijodiy tasavvur shakllanadi, bu esa, bolaning intellektual va 

yetuk shaxs sifatida rivojlanishiga xizmat qiladi, deb alohida to’htalib o’tadi. 

Bolalarda ijodiy qobiliyatlarni rivojlantirish masalasi MDH va xorijlik 

olimlaridan E.Bono, B.Blum, A.Shiyan, V.Kusakova, B.Gerbova, A.Mixaylova, 

Ye.Tixeeva, F.Blexer, Ye.Nosova, M.Polyakova, A.Stolyar, A.Beloshistaya, 

J.Almon, A.Baroody, J.Sarama, G.Duncan, C.Japel, P.Klebanov, E.Miller, 

L.Pagani, J.Lee, T.Xavashi, K.Kavano, M.Montessori, S.Bendjamin, St. Hall, 

V. Hartmann, K. Lange, V. Seyffert va boshqalar tomonidan maktabgacha 

taʼlim tashkilotlarida pedagogik faoliyatni tashkil etishning metodik asoslari 

bilan bogʼliq masalalar sifatida o‘rganilgan. 

Ayrim pedagoglar tomonidan, ijodiy qobiliyatlarni rivojlantirish jahon ilm- 

fan tizimida mos ravishda bir necha yo’nalishda o’rganiladi: 

-ijod ijodiy faoliyatning maxsuli sifatida;bu borada tadqiqot ishlarini olib 

borgan J.Teylor ijod mahsulini baholash darajalarini batafsil yoritib bergan:Sifat, 

miqdor va mahsulotning ahamiyati. 

-ijodiy qobiliyatlar shaxs tuzilishidagi jabhalardan biri sifatida o’rganiladi. 

Bu borada A.Maslou, K.Rodjerslar kreativlikni o’z-o’zini anglash va o’z-o’zini 

faollashtirish mas’uliyati bilan bog’laydilar. 

-ijodiy tafakkur psixik jarayon sifatida; Bunda aniq bosqichlari o’rganiladi: 

tayyorgarlik,yetuklik, ilxomlanish va haqiqiyligini tekshirish; 

-ijodiyot qobiliyat sifatida o’rganiladi –masalan, fikrlashning qotib qolgan 

usullaridan voz kechish qobiliyati(K.Simpson), yoki hayratlanish va bilish, 

noodatiy vaziyatlarga yechim topish qobiliyati(E.Fromm). 

Yuqoridagi pedagoglarning ilmiy qarashlari va nuqtai nazarlaridan kelib 

chiqib, maktabgacha yoshdagi bolaning ijodiy qobiliyatini rivojlantirish 

texnologiyalarini takomillashtirish va ta’lim jarayoniga tatbiq etishni ta’lim 

sifatini oshirishning muxim jabhalaridan biri sifatida qarash mumkin. 

Tadqiqot metodologiyasi. Mаktаbgаchа tа’lim - bоlаlаrni mаktаbgа 

tаyyоrlаsh vоsitаsi sifаtidа emаs, аksinchа yоsh аvlоdni mustаqil hаyоtgа 

tаyyоrlаsh, ijtimоiy munоsаbаtlаrning fаоl subyekti sifаtidа shаkllаntirishning 

muhim bоsqichi sifаtidа belgilаnаdi. Maktabgacha ta’lim tizimi o’quv jarayoniga 

kiritilayotgan innovatsiyalar, ilg’or pedagogik tajribalarni o’rganish, taxlil 

qilish, umumlashtirish hamda yutuqlarni amaliyotga tatbiq etish, zamonaviy 

pedagogik va axborot kommunikatsiya texnologiyalaridan keng foydalanish 

orqali ta’lim jarayoni mazmuni va metodlarini takomillashtirishning muhim 

yo’nalishlaridan sanaladi. 

Bolalarda ijodiy bilim, ko’nikma va malakalarni shakllantirish tizimini 

takomillashtirish, uni amalga oshirish metodikalarini loyihalashtirish muhim 

ahamiyat kasb etmoqda. 

Bugungi kun pedagogi oldida, tarbiyalanuvchiga tayyor ma’lumotlarni 

uzatish emas, balki motivatsion, tashabbuskor, ijodiy izlanuvchan hamda 

muvaffaqiyatga yo'naltirilgan shaxslarni tarbiyalash masalasi dolzarbdir. 

Tarbiyalanuvchiga ma'lumotlarni uzatish jarayonida uni tushunish va qo'llash 

usullari bilan tanishtirish lozim, buning natijasida u o'z-o'zini rivojlantirish 

uchun zarur bo'lgan bilimlarni egallaydi. Zotan, mаktаbgаchа tа’lim - bоlаlаrni 

mаktаbgа tаyyоrlаsh vоsitаsi sifаtidа emаs, аksinchа yоsh аvlоdni mustаqil 

hаyоtgа tаyyоrlаsh, ijtimоiy munоsаbаtlаrning fаоl subyekti sifаtidа 

shаkllаntirishning muhim bоsqichi sifаtidа belgilаnаdi. 

Maktabgacha yoshdagi bolaning ijodiy qobiliyatlarini quyidagi jihatlarni 

qamrab olishini ko’rsatish mumkin: 

- Faol xayol jarayoni; 

- Egiluvchan tafakkur; 

- Ichki intuitsiyani rivojlanganligi; 

- Tashabbuskorlik; 

- Nazariy bilimlarini hayotda qo’llash; 

- Qiziquvchanlik; 

- Qabul qilish tezligi. 

Mа’lumki, mаktаbgаchа yоshdаgi bоlа ijodiy rivojlanishi uning intellektual 

va hissiy rivojlanishining asosiy usullaridan biri bo’lib, ijodiy fikrlashni 

rivojlantiradi, shuningdek, bolaning shaxsiyatini shakllantirishga sezilarli ta’sir 

ko’rsatadi. Maktabgacha yoshdagi bolalar ijodiy qobiliyatlarini 

rivojlantirishning zarurati yuzasidan olimlarning qarashlari, milliy va horijiy 

tajribalar, ta’limiy dasturlar tahlili bo’yicha olib borilgan tadqiqotlar natijasida 

quyidagi xulosalarga kelindi: 

1. Maktabgacha yosh davridagi ijodiy rivojlanish-bu bolaning dunyoni 

bilish hamda o’zini namoyon qilishda o’z ehtiyojlari va istaklarini amalga 

oshirishga imkon beradigan davr hisoblanib uning sаmаrаdоrligi mаktаbgаchа 

tа’lim tаshkilоtlаridаgi pedаgоgik jаrаyоn sаmаrаdоrligi bilаn uzviy bоg‘liq 

hоldа bаhоlаnаdi. 

2. Bolalar ijodiy rivojlanishi o’yin bilan uzviy bog’liq, o’yinda bolalar 

voqelik g’oyasini, vaziyatni yaratish va muammolarni kattalar yordamisiz hal 

qilishning birinchi tajribasini shakllantiradilar, shuning uchun o’yin va ijod 

o’rtasida chegara yo’q. Maktabgacha ta’lim tashkilotlarida o’quv-tarbiyaviy 

jarayonni tashkil etishda, barcha ta’lim yo’nalishlarida o’yinga asoslangan 

yondashuv tamoyilini amalga oshirish maqsadga muvofiq. 

3. Maktabgacha yosh davridagi ijodiy rivojlanish bolaning “Men” 

konsepsiyasini shakllanishida zarur komponent xisoblanadi. Buning uchun 

maktabgacha ta’lim tashkiloti va oilaning konstruktiv sherikchilik faoliyati 

uzviy bog’liqlikda amalga oshirilishini taqozo etadi. 

Xulosa va takliflar. Maktabgacha ta’lim tashkiloti pedagoglarini zamonaviy 

ta’lim berish metodlari va texnologiyalarini egallashlari bolalarni ijodiy 

qobiliyatlarini rivojlantirishda asosiy omillardan biri sifatida ko’rilib, quyidagi 

yechimlar taklif etiladi: 

1. Pedagoglarni ijodiy izlanishlarini oshirish, mavzu bo’yicha malakalarini 

muntazam oshirib borish: Ijodiy ta’lim metodlari boʻyicha doimiy “Mahorat 

darslari”, amaliy seminar va treninglar tashkil etish. 

2. Umumiy ta’limiy faoliyat va rivojlanish markazlaridagi o’yinli ta’limiy 

faoliyatlarni integratsiyalash: Faoliyat davomida bolani ragʻbatlantirish: 

Bolalarni rasm chizish, musiqa, qoʻgʻirchoq teatri, dramalashtirish kabi 

faoliyatlarga jalb etish. 

1. Ota-onalar va mahalliy hamjamiyat bilan faol hamkorlik: Ularning bolalarda 

ijodiy qobiliyatlarni qoʻllab-quvvatlashdagi rolini kuchaytirish. 

2. Yangi pedagogik texnologiyalardan foydalanish: Blum taksonomiyasi, 

IMEN, Kvest, “Ertak kollaj”, “Mantiqiy karusel”, STEAM, Mnemo texnika 

kabi yondashuvlarni joriy etish. 

Maktabgacha yoshdagi bolalarda ijodiy qobiliyatlarni rivojlantirish nafaqat 

ularning intellektual oʻsishi, balki kelajakda mustaqil fikrlaydigan, tashabbuskor 

va zamonaviy shaxs sifatida voyaga etishida muhim ahamiyat kasb etadi. Bu 

sohadagi muammolarni bartaraf etish uchun davlat, ta'lim muassasalari va ota- 

onalar oʻrtasida yaqin hamkorlik zarur. 

